
संचार हुआ। 
विदाई समारोह का सबसे 

आकर्षक भाग रहा रैंप वॉक, 
जिसमें कक्षा 12वीं के छात्रों ने पूरे 
आत्मविश्वास के साथ भाग लिया। 
इस दौरान 25 चयनित विद्यार्थियों 
ने मंच पर अपना परिचय दिया 
और अपने अनुभवों को साझा 

किया। स्कूल की निर्देशिका डॉ. 
गरिमा चौरसिया  ने कहा विद्यार्थी 
अपना लक्ष्य का निर्धारण करके 
आगे एकाग्रता से आगे बढ़ें, तो 
ऐसी कोई मंजिल नहीं है, जो प्राप्त 
नहीं हो सकती है। विद्यार्थी जीवन 
वह स्वर्णिम अवसर है जो जीवन 
में एक बार ही प्राप्त होता है, वह 
वापस कभी लौटकर नहीं आता। 
अतः विद्यार्थी जीवन का सदुपयोग 
कर विद्यार्जन में जुट जाएं। 
विद्यालय प्रधानाचार्य श्री प्रदीप 
कुमार पांडे ने छात्रों को बोर्ड परीक्षा 
में उत्तम अंकों के साथ उत्तीर्ण होने 
की शुभकामनाएं दी और कहा कि 
आपकी विदाई हमारे लिए भावुक 
करने वाला पल है। इस अवसर 
पर कई छात्रों को उनकी विशेष 
योग्यताओं के लिए सम्मानित 
किया गया  मिस्टर फेयरवेल: 
मीत धनुका, मिस फेयरवेल: 
रोज पुरोहित, सर्वश्रेष्ठ परिधान 
(बालक): वेदांत गहलोत, 
सर्वश्रेष्ठ परिधान (बालिका): 

परी, मिस्टर अनुशासन: पीयूष 
नागदा, मिस अनुशासन: वंदना, 
मिस्टर परफेक्शनिस्ट: आर्यन, मिस 
परफेक्शनिस्ट: मोक्षदा । समारोह 
को और भी मनोरंजक बनाने के 
लिए कक्षा 11वीं के विद्यार्थियों ने 
शानदार नृत्य प्रस्तुतियाँ दीं। 11वीं 
विज्ञान वर्ग के छात्रों द्वारा किया 
गया हास्य नृत्य सभी के लिए 
मनोरंजन और आनंद का केंद्र बना 
रहा। कार्यक्रम के अंत में, शिक्षकों 
और छात्रों ने भावनात्मक भाषण 
दिए, जिसमें 12वीं कक्षा के छात्रों 
की यात्रा को याद किया गया और 
उनके उज्ज्वल भविष्य के लिए 
शुभकामनाएँ दी गईं। यह विदाई 
केवल एक औपचारिक कार्यक्रम 
नहीं थी, बल्कि छात्रों और शिक्षकों 
के बीच के गहरे संबंधों का उत्सव 
थी, जिसमें बीते वर्षों की अनगिनत 
यादों को संजोया गया। यह एक 
भावनात्मक और आनंद से भरी 
शाम रही, जिसे सभी विद्यार्थी 
जीवनभर याद रखेंगे।

79,325 96,500

नीमच 11 फरवरी (निप्र)। नगर पालिका का विशेष 
सम्मेलन 17 फरवरी सोमवार को सुबह 11:30 बजे पुरानी 
नगर पालिका के सभाकक्ष में आयोजित किया जाएगा। नपा 
अध्यक्ष स्वाति चौपड़ा की अध्यक्षता में होने वाली इस बैठक 
में महत्वपूर्ण प्रस्तावों पर चर्चा की जाएगी।बैठक में जलकर 
में वृद्धि, 650 बेड के अस्पताल के लिए भूमि आवंटन और 
हॉट मैदान में दुकानों की निविदा जैसे महत्वपूर्ण मुद्दों पर 
निर्णय लिया जाएगा। सीएमओ महेंद्र वृष्टि की उपस्थिति में 
होने वाली इस बैठक में स्वास्थ्य शाखा के 347 अस्थाई 
कर्मचारियों के अनुबंध नवीनीकरण का प्रस्ताव भी रखा 
जाएगा। एजेंडे में शामिल अन्य महत्वपूर्ण बिंदुओं में रेलवे 
कॉलोनी वार्ड 40 में सफाई व्यवस्था का 5 वर्षीय अनुबंध, 
तरण पुष्कर के लिए जीवनरक्षकों की नियुक्ति, कर्मशाला 
शाखा के 16 कर्मचारियों का अनुबंध नवीनीकरण, बाग-
बगीचा शाखा के 39 श्रमिकों की नियुक्ति और अटल 
आश्रय स्थल के लिए 4 चौकीदारों की नियुक्ति शामिल है। 
सभी अस्थाई नियुक्तियां 89 दिनों के लिए प्रस्तावित हैं।इस 
विशेष सम्मेलन के बाद जल्द ही नगर पालिका के बजट 
को लेकर भी एक अलग बैठक आयोजित की जाएगी। सभी 
प्रस्तावों पर विस्तृत चर्चा के बाद ही अंतिम निर्णय लिया 
जाएगा।

एजेंडे में शामिल ये बिंदुओं पर होगी चर्चा - 
स्वास्थ्य शाखा में पूर्व कार्यरत 40 अस्थाई जनसेवकों को 
आगामी 89 दिवस के लिये कार्य पर रखने, स्वास्थ्य शाखा 
में पूर्व कार्यरत 307 अस्थाई जनसेवकों को आगामी 89 
दिवस के लिये कार्य पर रखने, मृत मवेशी उठाने हेतु पूर्व में 

कार्य पर रखे गये श्रमिकों को आगामी 89 दिवस अवधि हेतु 
कार्य पर रखे जाने की स्वीकृति बाबत्। रेल्वे कॉलोनी वार्ड 
क्र. 40 रहवासी क्षेत्र में 15 सफाई जनसेवक से सफाई कार्य 
एवं मच्छर रोधी व्यापक कार्य (किटनाशक छिडकाव) एवं 
ठोस अपशिष्ठ कलेक्शन एवं निपटाना (डोर-टू-डोर वाहन 
कार्य) की 05 वर्षों के लिए अनुबंध की अवधि बढ़ाने, 
तरण पुष्कर संधारण हेतु संविदा आधार पर श्रमिक एवं 
जीवन रक्षक 89 दिवस के लिये कार्य पर रखे जाने की 
प्रशासकीय स्वीकृति । कर्मशाला शाखा में पूर्व से परिषद 
स्वीकृति अनुसार कार्यरत 12 वाहन चालक 04 हेल्पर को 
आगामी 89 दिवस की अवधि हेतु कार्य पर रखे जाने की 
स्वीकृति, बाग बगीचा शाखा में पूर्व कार्यरत 01 दैनिक 
श्रमिक एवं पूर्व कार्यरत 38 संविदा श्रमिकों को आगामी 89 
दिवस के लिये कार्य पर रखे जाने की प्रशासकीय स्वीकृति 
बाबत्। अटल आश्रय स्थल की चौकीदारी व देखरेख हेतु 
04 श्रमिको को आगामी 89-89 दिवस अवधि हेतु कार्य 
पर रखे जाने की स्वीकृति बाबत्। लोकनिर्माण शाखा में 
कार्यरत 1+8 अस्थाई श्रमिको संबिदा श्रमिको को आगामी 
89 दिवस अवधि हेतु कार्य पर रखे जाने की स्वीकृति, 
जलप्रदाय शाखा में चौकिदार कार्यरत 2 दैनिक श्रमिक 
कार्य पर आगामी 89 दिवस के लिये कार्य पर रखे जाने की 
स्वीकृति बाबत्! पुराना हॉट मैदान स्थित ब्लॉक ई की दुकानो 
के ई-निविदा के माध्यम से प्राप्त उच्चतम् ऑफर स्वीकृति, 
12 धारा 150/151 के अंतर्गत 302 प्रकरणो में नामांतरण 
हेतु विचारार्थ । नगरपालिका नीमच सीमा क्षेत्र अंतर्गत छावनी 
क्षेत्र भूमि व्यवस्थापन नियम 2017 के अंतर्गत कुल 69 

प्रकरणों में व्यवस्थापन के अनुमोदन बाबत्।
नगरपालिका परिषद की विभिन्न योजनाओं में आवंटित 

भूखण्डों के पट्टानामा की अवधि समाप्त होने से म.प्र. 
नगरपालिका (अचल सम्पत्ति का अंतरण) नियम 2016 
के नियम 17 के अनुसार लीज नवीनीकरण के अन्तर्गत 67 
प्रकरणो मे अनुमोदन, 650 बेड का जिला चिकित्सालय के 
लिए मेडिकल कालेज के सामने की भूमि आंवटन बाबत 
। मध्यप्रदेश शासन द्वारा राजपत्र में प्रकाशित नियमों के 
अनुसार जलकर में वृद्धि बाबत्। पूर्व पारित परिषद सकंल्प 
अनुसार जिला न्यायालय नव निर्माण उपरान्त पूर्व न्यायालय 
की भूमि निकाय मे पूनः लेने बाबत् ! ब्रहमा कुमारी आश्रम 
से गौधाम बालाजी अमृत वाटिका तक सौन्र्दयकरण में प्राप्त 
निविदा की वित्तिय स्वीकृति बाबत् ! नगर पालिका टेंचिग 
ग्राउण्ड में सीमेन्ट क्रांक्रीट रोड निर्माण की अतिरिक्त व्यय 
की स्वीकृति, सिद्धि विनायक कॉलोनी के गेट के बाहर 
तिराहे का नामांकरण (खण्डेलवाल समाज) करने बाबत् 
! भगवान महर्षि वाल्मीकी वाटीका का नामकरण करने 
बाबत्। प्रकरण विचारार्थ । सेवानिवृत / मृतक जनसेवको 
के स्थान पर परिवार के एक सदस्य को अस्थाई सफाई 
दैनिक श्रमिक के रूप मे रखे जाने बाबत् ! क्रिटिकल केयर 
ब्लॉक हेतु ईटीपी और बायो डाईजेस्टर के लिए भूमि आवंटन 
हेतु प्रकरण विचारार्थ। अटल बस्ती में सीसी रोड व नाली 
निर्माण कार्य बाबत्। कलेक्टर कार्यालय से रावणरूण्डी तक 
नाले का सोन्दर्गीकरण कार्य कराने की स्वीकृति बाबत्। तरण 
पुष्कर आमजनो को उपलब्ध कराने हेतु समय, शुल्क, सुरक्षा 
व्यवस्था हेतु प्रकरण विचारार्थ।

नीमच नपा का विशेष सम्मेलन 17 फरवरी को
650 बेड अस्पताल की जमीन और जलकर वृद्धि समेत 26 प्रस्तावों पर होगा फैसला

नीमच (िनप्र्)।  
कलेक्टर   हिमांशु चंद्रा ने 
कलेक्टोरेट सभाकक्ष नीमच 
में मंगलवार को जनसुनवाई 
करते हुए 109 आवेदकों की 
समस्याए सुनी और उनका 
तत्परतापूर्वक निराकरण कर, 
की गई कार्यवाही से संबंधित 
आवेदक को लिखित में 
अवगत करवाने के निर्देश 
संबंधित जिला अधिकारियों 
को दिए। इस मौके पर जिला 
पंचायत सीईओ श्री अमन 
वैष्णव, एडीएम श्रीमती 
लक्ष्मी गामड़ ने भी आवेदकों 
की समस्याएं सुनी और 
उनका निराकरण करने के 
निर्देश दिए। जनसुनवाई में 
एसडीएम श्री संजीव साहू, 
संयुक्त कलेक्टर डॉ.ममता 
खेडे, डिप्टी कलेक्टर सुश्री 

किरण आंजना, चंद्रसिह धार्वे, 
डॉ.रश्मि श्रीवास्तव एवं जिला 
अधिकारी उपस्थित थे। 

 जनसुनवाई में सुरजना के 

रामसुख पाटीदार ने एक मात्र 
परम्परागत रूढीगत रास्ता खुलवाने, 
गिरदौडा के किशनसिह ने प्रधानमंत्री 
आवास योजना का लाभ दिलाने, 

नीमच सीटी की कैलाशी बाई ने मकान 
के लिए पट्टे की जमीन उपलब्ध 
करवाने, ग्वालटोली निवासी जागृति 
ने शासकीय भूखण्ड को अपना 

बताकर, कम दाम में प्लाट बेचने का 
झासा देकर धोकाधडी करने वालों 
के विरूद्ध कार्यवाही कर, हडपी 
गई राशि दिलवाने संबंधी आवेदन 
प्रस्तुत किया। इस पर कलेक्टर चंद्रा 
ने संबंधित अधिकारियों को तत्काल 
कार्यवाही करने के निर्देश दिए। 

जनसुनवाई में इंदिरा नगर नीमच 
के अब्दुल गफ्फार, बिहारगंज नीमच 
की राधाबाई, बरूखेडा के भेरूलाल, 
सिलावटी मोहल्ला रामपुरा के मुकेश 
गौड, नीमच के सुधीर अग्रवाल,  
चचौर के उस्मान, अठाना की 
कमलाबाई, रिटायर्ड कॉलोनी बघाना 
के रामलाल, बंगला नं.55 नीमच 
की सुनिता यादव, पिपलिया खुर्द के 
भोनीराम, गिरदौडा के भंवरलाल, 
पिपलिया व्यास के श्यामलाल रेगर, 
ढाबी की भावना कुंवर आदि ने 
अपनी समस्याओं से संबंधित 
आवेदन प्रस्तुत किए। 

जनसुनवाई आवेदनों का तत्परता पूर्वक निराकरण 
कर आवेदकों को लिखित में अवगत करवाए- चंद्रा

कलेक्टर ने की जनसुनवाई – 109 आवेदकों की सुनी समस्याएं

 नीमच (िनप्र्)। ज्ञानोदय 
इंटरनेशनल स्कूल में कक्षा 
12वीं के विद्यार्थियों लिए 
भावपूर्ण और भव्य विदाई 
समारोह का आयोजन 
किया।  कक्षा 11वीं के 
विद्यार्थियों ने पूरे उत्साह और 
उल्लास के साथ इस समारोह 
आयोजित किया। इस 
यादगार अवसर पर प्रतिष्ठित 
अतिथियों की उपस्थिति 
रही, जिसमें ज्ञानोदय 
इंटरनेशनल विश्वविद्यालय 
की कुलाधिपति डॉ. माधुरी 
चौरसिया, ज्ञानोदय स्कूल 
की निर्देशिका डॉ. गरिमा 
चौरसिया और प्रधानाचार्य 
श्री प्रदीप कुमार पांडे शामिल 
रहे। इस कार्यक्रम की मुख्य 

अतिथि शील्पी चौहान थीं, 
जिनकी उपस्थिति ने इस 
आयोजन को और भी खास 

बना दिया । कार्यक्रम की 
शुरुआत कक्षा 12वीं के 
विद्यार्थियों के भव्य स्वागत 

से हुई, जहाँ 11वीं कक्षा के 
छात्रों ने मंच पर आमंत्रित 
किया। इसके बाद सरस्वती 

पूजन किया गया, जिससे पूरे 
वातावरण में आध्यात्मिकता 
और सकारात्मकता का 

िवद्यार्थी अपना लक्ष्य िनर्धािरत कर आगे बढ़े- डाॅ. माधुरी चाैरसिया

ज्ञानोदय इंटरनेशनल स्कूल में कक्षा 12वीं के विद्यार्थियों का विदाई समारोह का आयोजन सम्पन्न

प्रदेश को विकसित बनाने के लिए औद्योगिक 
संवर्धन नीति सहित अनेक नीतियां स्वीकृत

प्रयागराज महाकुंभ की सड़कें मप्र तक जाम, सीएम 
मोहन यादव की श्रद्धालुओं से खास अपील

भ ो प ा ल 
11 फरवरी 
( ए ज ेंस ी ) । 
मुख्यमंत्री मोहन 
यादव की 
अध्यक्षता में 
मंगलवार को 
मंत्रि-परिषद की 
बैठक मंत्रालय में 
सम्पन्न हुई। मंत्रि-
परिषद द्वारा प्रदेश को विकसित 
एवं समृद्ध राज्य बनाने के 
लिए औद्योगिक संवर्धन नीति 
2025 की स्वीकृति दी गयी 
है। इसके अंतर्गत 10 सेक्टर 
विशिष्ट नीतियों यथा कृषि, 
डेयरी एवं खाद्य प्रसंस्करण 
नीति, टेक्सटाइल नीति, 
परिधान, फुटवियर, खिलौने 

और सहायक 
उपकरण नीति, 
एयरोस्पेस और 
रक्षा उत्पादन 
प्रोत्साहन नीति, 
फार्मास्यूटिकल्स 
न ी ति  , 
बायोटेक्नोलॉजी 
नीति, मेडिकल 
डिव   ा ई से स 

नीति, ईव्ही विनिर्माण नीति, 
नवकरणीय ऊर्जा उपकरण 
विनिर्माण नीति और हाई 
वेल्यू-एड विनिर्माता नीति को 
स्वीकृति दी गयी है। औद्योगिक 
संवर्धन नीति 2025 का 
उदेश्य मध्य प्रदेश में 
औद्योगिक विकास को बढ़ावा 
देने और राज्य की वर्तमान 

जीडीपी को 2.9 लाख करोड़ 
रूपये से बढ़ाकर वर्ष 2030 
तक लगभग 6 लाख करोड़ 
रूपये करने में उद्योगों का 
योगदान बढ़ाना है। निवेशकों 
को एक समग्र औद्योगिक 
पारिस्थितिकी तंत्र प्रदान 
करने के लिए विश्व स्तरीय 
औद्योगिक अधोसंरचना 
का विकास करना, 
एनवायरनमेंटली सस्टेनेबल 
इंडस्ट्रियल ग्रोथ और संतुलित 
क्षेत्रीय विकास को बढ़ावा 
देना, राज्य में रोजगार के 
अवसरों को बढ़ाना, विशेष 
रूप से रोजगार-गहन क्षेत्रों 
पर जोर देते हुए अगले पाँच 
वर्षों में लगभग 20 लाख 
नवीन रोजगार के अवसर 

सृजित करना,निवेशक सुविधा 
में सुधार करना और राज्य 
में व्यापार करने की प्रक्रिया 
को सरल बनाना और प्रदेश 
की योजनाओं को उद्योगों 
की आवश्यकताओं के साथ 
संरेखित कर भविष्य के लिए 
प्रशिक्षित कार्यबल तैयार 
करना है। इसके अंतर्गत वृहद 
और मेगा स्तर की औद्योगिक 
इकाई को निवेश प्रोत्साहन 
सहायता, सामान्य सहायता 
और अतिरिक्त सहायता के 
प्रावधान शामिल किये गये 
है। कृषि, डेयरी एवं खाद्य 
प्रसंस्करण नीति में विद्युत 
टैरिफ प्रतिपूर्ति 1 रूपये प्रति 
यूनिट 5 वर्षों के लिए प्रदाय 
की जायेगी।

भोपाल । प्रयागराज में हो रहे 
महाकुंभ में लाखों श्रद्धालुओं की 
आस्था का जनसैलाब उमड़ रहा 
है। खासकर मौनी अमावस्या 
के दिन हुए हादसे के बाद यूपी 
प्रशासन ने अलर्ट मोड में काम 
करना शुरू कर दिया है। प्रयागराज 
महाकुंभ में 12 फरवरी को माघी 
पूर्णिमा के दिन पवित्र स्नान के 
लिए देशभर के लोग लगातार 
प्रयागराज जा रहे हैं। वहीं, मध्य 
प्रदेश और उत्तर प्रदेश की सीमा 
से सटे जिलों की सड़कों पर घंटों 
जाम की स्थिति बनी है। जाम 
के चलते रीवा, कटनी, सतना, 
सिवनी जिलों में प्रयागराज जाने 
वाले वाहनों को रोक दिया गया है।

सीएम मोहन यादव की 
अपील - सीएम मोहन ने जाम में 
फंसे लोगों को खान-पान रुकने की 

व्यवस्था के निर्देश दिए हैं। सीएम 
मोहन यादव ने कहा कि मध्य 
प्रदेश के जो सटे हुए इलाके हैं, 
खासकर रेवांचल, यहां हर तरफ 
लगातार पूरे देश के बाकी राज्यों 
से लोगों का आवागमन हो रहा है। 
इसलिए कुंभ प्रशासन की ओर से 
हमसे संपर्क किया गया और हम 
भी उनके संपर्क में हैं। अभी आप 
कृपया करके एक या दो दिन इस 
मार्ग से आगे न बढ़ें।

क्योंकि ये आगे मेले की 
व्यवस्थाओं में भी चुनौती आ रही 
है। जिस तरह का सैलाब उमड़ा है, 
ये हमारे लिए सौभाग्य की बात तो 
है, लेकिन हमारे लिए व्यवस्थाओं 
के अंदर थोड़ी मदद की बात भी 
है। हमारे राज्य के अंदर जहां पर 
भी जाम की स्थिति है, जहां यात्री 
हैं, वहां पर हमने पर्याप्त भोजन, 

पानी और आराम की व्यवस्थाओं 
के लिए प्रशासन को निर्देश दिए हैं 
और सामाजिक संस्थाएं भी अपने-
अपने स्तर पर इस काम में लगी 
हुई हैं।

मैं एक बार फिर लोगों से 
निवेदन कर रहा हूं, विनम्रता से 
मेरी बात पर भी ध्यान दें और आगे 
जाने के मार्गों को भी देखते हुए 
जाएं। रास्ता खाली हो तो ज़रूर 
आगे बढ़ें, लेकिन अगर कठिनाई 
हो रही है तो रुककर समय का 
इंतज़ार करें।

प्रयागराज मार्ग पर लगातार 
वाहनों का दबाव - आपको 
बता दें, रीवा से प्रयागराज मार्ग 
पर लगातार वाहनों का दबाव बना 
हुआ है। हालात यह हैं कि रुक-
रुक कर करीब 16 किमी का लंबा 
जाम लग रहा है। दूर-दूर से आए 

तीर्थयात्री वाहनों में फंसे हुए हैं। 
चाकघाट से सोहागी घाटी गढ़ तक 
भीड़ जमा हो गई है। पुलिस और 
जिला प्रशासन की टीम जाम हटाने 
के लिए जुटी है।

इधर, सिवनी जिले के छपारा 
क्षेत्र के नेशनल हाइवे 44 पर लंबा 
जाम देखने को मिल रहा है। जहां 
प्रयागराज जाने वाले श्रद्धालुओं 
को पुलिस ने बैरिकेड्स लगाकर 
रोक दिया। बता दें, इस लंबे जाम 
में हजारों श्रद्धालु फंसे हुए हैं। वहीं, 
इस दौरान जाम में कई एंबुलेंस भी 
फंसी नजर आईं, जिन्हें श्रद्धालुओं 
के द्वारा यहां से लोगों से निवेदन 
कर निकलाते हुए देखा गया। इधर, 
सतना से प्रयागराज जा रहे लोगों 
के वाहनों की संख्या को कंट्रोल 
करने के लिए रूट डायवर्ट किए 
गए हैं।

 नीमच (िनप्र्)।  राष्ट्रीय क्षय 
उन्मूलन कार्यक्रम के तहत जिले 
की अधिकाधिक ग्राम पंचायतों को 
टी.बी.मुक्त ग्राम पंचायत घोषित 
करवाए। साथ ही टी.बी.मुक्त 
पंचायतों के प्रस्ताव का नामांकन 
करवाए। ग्राम पंचायतों के सभी 
नोडल अधिकारी निरोग्यम नीमच 
अभियान के तहत ग्राम पंचायतों का 
नियमित रूप से भ्रमण कर अभियान 
के तहत डोर टू डोर सर्वे कार्य का 
जायजा ले। चिन्हित क्षय रोगियों को 
फूड बास्केट का वितरण करवाए। 
यह निर्देश कलेक्टर श्री हिमांशु 
चंद्रा ने मंगलवार को कलेक्टोरेट 
सभाकक्ष नीमच में आयोजित 
जिला अधिकारियों की बैठक में 
समय-सीमा पत्रों के निराकरण की 
साप्ताहिक समीक्षा बैठक में दिए।  
बैठक में जिला पंचायत सीईओ 
अमन वैष्णव, एडीएम श्रीमती लक्ष्मी 
गामड, संयुक्त कलेक्टर डॉ.ममता 
खेडे एवं सभी एसडीएम, डिप्टी 
कलेक्टर्स एवं जिला अधिकारी 
उपस्थित थे। 

  बैठक में कलेक्टर ने संबल 

योजना के तहत स्वीकृत प्रकरणों 
एवं भुगतान की समीक्षा करते हुए 
सभी निकायों को निर्देश दिए, कि 
किसी भी पात्र हितग्राहियों का संबल 
योजना में आर्थिक सहायता का कोई 
भी प्रकरण स्वीकृति के लिए लंबित 
ना रहे और शासन से बजट राशि 
प्राप्त होने के बाद किसी भी प्रकरण 
में भुगतान लंबित ना रहे। 

 कलेक्टर ने पीएम सूर्य घर 

योजना के तहत जनजागरूकता के 
लिए ग्रामीण एवं शहरी क्षेत्र में शिविर 
आयोजित कर, आमजनों को घरों 
पर सौलर पैनल लगवाने के लिए 
प्रेरित करने और उनके प्रकरण तैयार 
करवाने के निर्देश भी ऊर्जा एवं 
अक्षय ऊर्जा विभाग को दिए। बैठक 
में कलेक्टर ने निरोग्यम अभियान 
के तहत गांवों में सभी विभागों के 
ग्रामीण अमले द्वारा संयुक्त रूप 

से टीम भावना के साथ डोर टू 
डोर सर्वे करने के निर्देश भी दिए। 
उन्होने सभी विभागों को 50 दिवस 
से अधिक की सीएम हेल्पलाईन 
शिकायतों का निराकरण करवाने, 
नगरीय निकाय, रतनगढ़, रामपुरा, 
जावद के सीएमओ को लंबित सीएम 
हेल्पलाईन शिकायतों का निराकरण 
करवाकर, शिकायतें बंद करवाने पर 
विशेष ध्यान देने के निर्देश दिए।

नीमच। आमजन को 
निःशुल्क चारधाम की यात्रा कराने 
के लिए जिले में पवित्र भूतेश 
जनकल्याण समिति (एनजीओ)ने 
बीड़ा उठाया है, जिसकी तैयारियां 
जोरो से चल रही है। समिति द्वारा 
निकाय और ग्राम पंचायत स्तर पर 
20 फरवरी तक पंजीयन फार्म भरे 
जा रहे हैं। 

समिति का उद्देश्य ऐसे 
लोगों को निःशुल्क चारधाम की 
यात्रा करना है, जिनके लिए यह 

किसी सपने के समान है। इसके 
लिए समिति के पदाधिकारियों ने 
प्रशासन और परिवहन विभाग से 
अनुमति लेने की बात भी कही है। 
पवित्र भूतेश जन कल्याण समिति 
नि:शुल्क चारधाम यात्रा (गंगोत्री, 
यमुनोत्री, केदारनाथ, बद्रीनाथ) 
के पंजीयन पत्र वितरण का 20 
दिसंबर 2024 हो चुका है, जो 
20 फरवरी 2025 तक जाएगा। 

संस्थान ने लोगों को निःशुल्क 
चारधाम यात्रा कराने जा रही है, 
जिसके पंजीयन फार्म निकाय और 
ग्राम पंचायतों को उपलब्ध कराए 
जा रहे हैं। 

उन्होंने बताया कि निकाय और 
पंचायत के माध्यम से पंजीयन 
फार्म भरे जा रहे हैं। इसमें आर्थिक 
रूप से कमजोर व्यक्तियों को यात्रा 
कराएग। समिति की कार्यालय 

प्रभारी सुश्री चौहान ने बताया 
कि जो भी व्यक्ति चारधाम की 
निःशुल्क यात्रा करना चाहते हैं, 
वे नागरिक अपने क्षेत्र की संबंधित 
नगरपालिका, नगर परिषद व ग्राम 
पंचायत से पंजीयन फार्म प्राप्त 
करने के बाद वहीं पर जमा कराए। 
समिति की कार्यालय प्रभारी प्रियंका 
चौहान ने बताया कि उनकी संस्था 
पवित्र भूतेश जन कल्याण समिति 

बीते 7 सालों से सामाजिक क्षेत्र में 
कार्य कर रही है। समिति ने जिले के 
यात्रियों को चारधाम की निःशुल्क 
यात्रा कराने का लक्ष्य रखा है, 
जिसकी सूचना जिला कलेक्टर व  
जिला परिवहन विभाग को दे चुके 
हैं। इसके अलावा जिला पंचायत, 
जनपद पंचायत जावद, मनासा 
व नीमच, नगरपालिका नीमच व 
सभी निकायों को भी सूचित कर 
दिया गया है। यात्रा 20 अप्रैल 
2025 से आरंभ होग।

नीमच, बुधवार 12 फरवरी 2025
वर्ष - 02, अंक - 41

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट

नीमच (िनप्र्)।- 
सीआरपीएफ के मध्य प्रदेश 
सेक्टर के अधीन सभी ग्रुप केंद्रों 
में से ग्रुप केन्द्र नीमच  को श्री 
सुमन कांत तिग्गा, आई.जी. 
मध्य प्रदेश सेक्टर, भोपाल द्वारा 
प्रतिष्ठित "बेस्ट कॉस्ट इफेक्टिव 
ग्रुप केंद्र" ट्रॉफी से सम्मानित 
किया गया। मंगलवार को ग्रुप 
केंद्र में आयोजित एक समारोह 
में उक्त  ट्रॉफी  ग्रुप केंद्र के श्री 
सुरेन्द्र कुमार, डीआईजी ने ग्रहण 
की। मुख्य अतिथि महोदय ने इस 
अवसर पर अपनी ओर से ग्रुप केंद्र 
के सभी अधिकारियों, अधीनस्थ 
अधिकारियों एवं जवानों को 
शुभकामनाएं दीं। उन्होने अपने 

संबोधन में कहा की यह ट्रॉफी ग्रुप 
केंद्र द्वारा सीमित संसाधनों में उच्च 
गुणवत्ता वाले कार्य और सेवाएँ 
प्रदान करने की दिशा में किए गए 
अनुकरणीय प्रयासों का प्रतिफल 
है। तदुपरांत ग्रुप केंद्र  के डीआईजी 
ने इस उपलब्धि पर बोलते हुए, 
कहा कि यह पुरस्कार हमारी टीम 
के समर्पण, नवाचार और स्मार्ट 
रणनीतियों का प्रमाण है। हम 
हमेशा गुणवत्ता से समझौता किए 
बिना अधिकतम प्रभावशीलता 
सुनिश्चित करने का प्रयास करते 
हैं।  इसके साथ ही मध्य प्रदेश के 
प्रशासनिक क्षेत्राधिकार के अंतर्गत 
आने वाली 79 बटालियन जो कि 
वर्तमान में कश्मीर  में तैनात है, 

को मुख्य अतिथि श्री सुमन कांत 
तिग्गा, आई.जी., मध्य प्रदेश 
सेक्टर ने "बेस्ट कॉस्ट इफेक्टिव 
बटालियन" ट्रॉफी से सम्मानित 

किया, जिसे बटालियन कमांडेंट 
किशोर कुमार ने ग्रहण किया। इस 
अवसर पर   सुरेन्द्र कुमार डीआईजी 
ग्रुप केंद्र नीमच, ब्रिगेडियर 

(रिटा.) अनमोल सूद डीआईजी 
आरटीसी नीमच, डॉं. पदमा 
चौधरी डीआईजी(मेडिकल) 
संयुक्त अस्पताल नीमच, विजय 

कुमार कमांडेंट प्रथम बटालियन, 
सभी राजपत्रित अधिकारिगण, 
अधीनस्थ अधिकारीगण एवं 
जवान मौजूद रहे।   

 बेस्ट कॉस्ट इफेक्टिव ग्रुप केंद्र ट्रॉफी से किया सम्मानित
 ग्रुप केंद्र सीआरपीएफ नीमच को

  निकाय और पंचायत स्तर पर 20 फरवरी तक भरे जा रहे यात्रा के पंजीयन फार्म

नीमच (िनप्र्)। , पंचवटी 
कॉलोनी – पंचवटी कॉलोनी के 
श्रद्धालुजनों एवं ईष्ट मित्रगणों 
के सहयोग से श्री पंचवटी 
महादेव मंदिर में तीन दिवसीय 
प्राण प्रतिष्ठा महोत्सव का भव्य 
आयोजन संपन्न हुआ। यह शुभ 
अवसर शुक्ल पक्ष त्रयोदशी, 
सोमवार, 10 फरवरी 2025 को 
अभिजीत मुहूर्त में संपन्न हुआ, 
जिसमें पूजन-अर्चन, हवन, 
अभिषेक, भजन संध्या और 
कन्या भोज जैसे अनेक धार्मिक 
अनुष्ठान आयोजित किए गए।

तीन दिवसीय आयोजन 
का विस्तृत विवरण प्रथम 
दिवस: कलश यात्रा एवं हवन 
प्रारंभ - महोत्सव की शुरुआत 
चैतन्य बालाजी महादेव मंदिर, 
पांच जोड़ो से भव्य कलश यात्रा 
के साथ हुई। इस यात्रा में बड़ी 

संख्या में श्रद्धालुजन शामिल हुए 
और पूरे भक्तिभाव के साथ मंदिर 
प्रांगण तक कलशों को विधिवत 
लाया गया। इसके पश्चात पंडित 
शंकर शास्त्री जी एवं अन्य विद्वान 
आचार्यों के मार्गदर्शन में हवन 

यज्ञ का शुभारंभ हुआ। इस दौरान 
मंदिर में स्थापित समस्त प्रतिमाओं 
का अभिषेक कर उन्हें अनाज 
में समाहित किया गया, जो कि 
धार्मिक दृष्टि से अत्यंत शुभ माना 
जाता है।

रात्रि में भजन संध्या का 
आयोजन किया गया, जिसमें 
स्थानीय एवं बाहरी कलाकारों ने 
अपनी भक्ति संगीत प्रस्तुतियों से 
भक्तों को भावविभोर कर दिया। 
पूरे क्षेत्र में आध्यात्मिक माहौल 
बना रहा, और श्रद्धालुओं ने 
उत्साहपूर्वक भजनों में सहभागिता 
की।

द्वितीय दिवस: हवन एवं 
फलाहार वितरण - दूसरे दिन 
धार्मिक अनुष्ठानों की श्रृंखला में 
पंडितों द्वारा विशेष हवन यज्ञ संपन्न 
कराया गया। हवन में बड़ी संख्या 
में श्रद्धालुओं ने आहुति अर्पित कर 
अपने परिवार की सुख-समृद्धि 
एवं लोककल्याण की कामना की। 
इस पावन अवसर पर उपस्थित 
भक्तों के लिए फलाहार वितरण 
की व्यवस्था की गई, जिसमें सभी 
श्रद्धालुजनों ने प्रसाद ग्रहण किया।

श्री पंचवटी महादेव प्राण प्रतिष्ठा 
महोत्सव धूमधाम से संपन्न

गो कल्याण एवं रक्षार्थ 
सुंदरकांड पाठ भादवामाता में 

आज
नीमच (िनप्र्)।  भारत में 

गोवंश की निर्मम हत्या पर पूर्ण 
प्रतिबंध लगे ऐसी कामना के साथ 
मालवा की वैष्णोदेवी के नाम से 
विख्यात भादवामाता में संचालित 
श्री राज राजेश्वरी संस्कृत वेद 
पाठशाला में माघ पूर्णिमा के 
पावन पर्व पर कुंभ संक्रांति एवं 
ललिता जयंती के विशेष योग 
पर 12 फरवरी, बुधवार को 
दोपहर 3 बजे से वेद पाठशाला 
में संगीतमयी सुंदरकांड पाठ का 
मंगलमय आयोजन रखा गया 
है। उक्त सन्दर्भ में जानकारी 
देते हुए वेद पाठशाला संचालक 
पं. विकास शर्मा ने बताया कि 
सुंदरकांड पाठ में राष्ट्रीय गौसेवा 
संघ भारत के राष्ट्रीय गौकथा 
प्रवक्ता एवं प्रचारक दशरथानंद 
सरस्वती का सानिध्य प्राप्त होगा।

 गो रक्षार्थ सुंदरकांड पाठ में 
अधिकाधिक संख्या में उपस्थित 
होकर धर्म लाभ लेवें एवं गोवंश 
का आशीर्वाद प्राप्त करें।

नीमच (िनप्र्)। कलेक्टर 
श्री हिमांशु चंद्रा की अध्यक्षता में 
सोमवार को कलेक्टोरेट सभाकक्ष 
नीमच में ग्रामीण विकास विभाग 
की योजनाओं और निर्माण कार्यो 
की समीक्षा बैठक में निर्देश दिए, 
कि जिले की सभी पंचायतों में नल 
से जलापूर्ति सुनिश्चित करें। कोई 
मजरा, टोला नहीं छूटे। निर्माणाधीन 
सड़क एवं पुलियाओं के कार्य 31 
मार्च 2025 तक पूर्ण करवाए। 

बैठक में जिला पंचायत सीईओ श्री 
अमन वैष्णव,  अतिरिक्त सीईओ 
श्री अरविंद डामोर, डिप्टी कलेक्टर 
सुश्री किरण आंजना सहित अन्य 
जिला अधिकारी उपस्थित थे।  
कलेक्टर  हिमांशु चंद्रा ने बैठक 
में निर्देश दिए कि  भादवामाता 
में सड़क, डिवाईडर निर्माण कर, 
सौदंर्यीकरण का कार्य करवाए 
।शहर में रेल्वे ब्रीज का कार्य प्रारंभ 
करवाकर तेजी से पूर्ण करवाए। 

सड़क डामरीकरण एवं बेसवर्क 
का कार्य तत्काल शुरू करवाकर, 
10 मार्च तक  पूर्ण करवाए।  
प्रधानमंत्री आवास योजना की 
सर्वे सूची  सभी ग्राम पंचायतों के 
सूचना पटल पर चस्पा करवाने 
के भी निर्देश भी दिए। कलेक्टर 
ने प्रधानमंत्री आवास योजना के 
कार्यों में अविलम्ब मस्टर जारी 
करने के निर्देश ग्राम पंचायतों को 
दिए। बैठक में कलेक्टर  चंद्रा ने 

पीसीओ, ई.ई.आर.ई.एस. एवं 
सभी जनपद सीईओ की टीम 
बनाकर हर  ग्राम पंचायत में 
प्रधानमंत्री आवास योजना के लिए 
वेरिफिकेशन करवाने के निर्देश देते 
हुए कहा, कि पीएम आवास योजना 
के क्रियान्वयन में प्रदेश में नीमच 
जिला टाप 10 की सूची में आए 
ऐसा प्रयास करें। 

प्रधानमंत्री आवास योजना के 
लिए 800 आवास निर्माण का कार्य 
एक माह में पूर्ण करवाने के निर्देश 
भी दिए।  

वाटरशेड परियोजना में 
चेकडेम, स्टापडेम निर्माण के 
कार्य 15 मार्च तक अनिवार्य रूप 
से प्रारंभ करवाकर, मई तक पूर्ण 
करवाने और स्टापडेमों के स्थल 
चयन में जल भराव की क्षमता का 
विशेष ध्यान रखने के निर्देश भी 
दिए हैं। 

जिलों की सभी पंचायतों में नल 
से जलापूर्ति सुनिश्चित करें- चंद्रा

नीमच 11 फरवरी 
(निप्र)। साइबर जागरूकता 
अभियान के तहत नीमच में 1 से 
11 फरवरी तक 15,000 लोगों 
को साइबर अपराधों से बचने 
के तरीके बताए गए।मंगलवार 
को चाइम्स एविएशन एकेडमी 
में आयोजित समापन समारोह 
में डीआईजी मनोज कुमार सिंह 
ने प्रशिक्षु पायलटों को लोन एप, 
डेटिंग एप से होने वाले फ्रॉड 
और सुरक्षित इंटरनेट उपयोग की 
जानकारी दी। अतिरिक्त पुलिस 
अधीक्षक नवल सिंह सिसौदिया ने 
मोबाइल एप परमिशन, डिजिटल 
अरेस्ट और केवाईसी फ्रॉड के बारे 
में बताया। नगर पुलिस अधीक्षक 
अभिषेक रंजन ने यूपीआई स्कैम, 

ओटीपी फ्रॉड, लॉटरी और 
कैशबैक फ्रॉड से बचने के तरीके 
समझाए। उन्होंने लालच और डर 
को इन अपराधों का मुख्य कारण 
बताया। पुलिस अधिकारी तरंग 
बंसल ने एआई, डीप फेक, डेटा 
चोरी, निवेश घोटाले और हनीट्रैप 
जैसे आधुनिक साइबर अपराधों 
की जानकारी दी।कार्यक्रम में 

एकेडमी के चीफ इंस्ट्रक्टर कैप्टन 
दीपक चंद्रा सहित विभिन्न थानों के 
प्रभारी, साइबर सेल की टीम और 
प्रशिक्षु पायलट मौजूद रहे। इस 
अभियान के दौरान आम नागरिकों 
के साथ-साथ बुजुर्गों, महिलाओं, 
छात्राओं और बालिकाओं को 
विशेष रूप से साइबर सुरक्षा के 
प्रति जागरूक किया गया।

11 दिन चले साइबर जागरूकता अभियान का समापन
15 हजार लोगों को साइबर फ्रॉड से बचने के सिखाए गुर

डीआईजी मनोज कुमार सिंह ने प्रशिक्षु पायलटों को लोन एप
डेटिंग एप से होने वाले फ्रॉड और सुरक्षित इंटरनेट उपयोग की जानकारी दी

जिले की अधिकाधिक पंचायतों को 
टी.बी.मुक्त पंचायत घोषित करवाए- चंद्रा

ला अधिकारियों की बैठक में 
कलेक्टर ने दिए निर्देश 

पवित्र भूतेश जन कल्याण समिति कराएगी निःशुल्क चारधाम यात्रा

नीमच 11 फरवरी (निप्र)। सोमवार की देर रात 
एक गंभीर सड़क हादसा हुआ, जिसमें दो बाइकों 
की आमने-सामने टक्कर में दो युवक गंभीर रूप से 
घायल हो गए। यह हादसा नीमच-मनासा मार्ग पर 
स्थित बोरखेड़ी टोल टैक्स के पास हुआ। घटना की 
सूचना मिलते ही 108 एम्बुलेंस सेवा की टीम मौके पर 
पहुंची। ईएमटी राहुल राठौर और पायलट दशरथ व्यास 
ने घायलों को तत्काल जिला अस्पताल पहुंचाया।

घायल जिला अस्पताल में भर्ती - हादसे में 
घायल दोनों युवकों की पहचान नीमच सिटी निवासी 
आरिफ और बगीचा नंबर चार निवासी साहिल (पिता 
जाकिर) के रूप में की गई है। अभी दोनों घायल 
युवकों का जिला अस्पताल में इलाज जारी है। स्थानीय 
पुलिस ने मामले की जानकारी लेते ही आगे की कार्रवाई 
शुरू कर दी है। हादसे के कारणों की जांच की जा 
रही है।

दो बाइकों की टक्कर में 2 युवक घायल

पिपलिया मण्डी 11 फरवरी (निप्र)। एक्सरे रिपोर्ट में फेक्चर आने 
पर पुलिस ने पिता-पुत्र पर केस दर्ज किया। जान कारी के अनुसार 
मिण्डलाखेड़ा निवासी आत्माराम पिता राजेश बावरी के साथ कैलाश पिता 
मांगीलाल बावरी व उदयसिंह पिता कैलाश बावरी ने बाइक पर बैठने की 
बात पर मारपीट की थी। एक्सरे रिपोर्ट में आत्माराम की उंगली में फेक्चर 
आने पपर पुलिस ने पिता-पुत्र पर मारपीट सहित अन्य धाराओं में केस 
दर्ज किया।

उंगली में आया फेक्चर पिता-पुत्र पर केस दर्ज

भोपाल 11 फरवरी (एजेंसी)। 
मध्य प्रदेश के सभी मेडिकल 
कालेजों में अंगदान और अंग 
प्रत्यारोपण की सुविधाओं का 
विस्तार किया जाएगा। प्रदेश 
में अंग प्रत्यारोपण से संबंधित 
राज्यस्तरीय संस्थान की स्थापना 
होगी। मुख्यमंत्री डॉ. मोहन यादव ने 
सोमवार को सरकारी अस्पताल में 
प्रदेश के पहले हृदय प्रत्यारोपण के 
बाद यह घोषणा की। उन्होंने कहा 
कि अंग और शरीर दान करने वाले 
परिवारों का राष्ट्रीय पर्वों पर सम्मान 
होगा। उन्हें सरकार आयुष्मान कार्ड 

देगी। सीएम डॉ. मोहन यादव ने 
कहा, वर्षों से कई मरीज अंगों की 
प्रतीक्षा में है, उन्हें अंग नहीं मिल 
रहे हैं। वे कष्ट वाला जीवनयापन 
कर रहे हैं। कई बार देह के अभाव 
में मेडिकल संस्थानों में छात्रों को 
पढ़ाई में असुविधा का सामना करना 
पड़ता है। देह और अंगदान से 
इनका समाधान निकाला जा सकता 
है, इसके लिए जन जागरुकता और 
प्रोत्साहन जरूरी है। प्रदेश में अब 
तक 100 अंगदान हो चुके, 500 
परिवारों ने निधन के बाद अपनों की 
देहदान की है।

एमपी में पहला हार्ट ट्रांसप्लांट, अंगदान करने 
वालों के लिए सीएम ने की बड़ी घोषणा

पिपलिया मण्डी 11 फरवरी 
(निप्र)। विद्युत मोटर चोरी के 
मामले में पुलिस ने तीन ओर 
आरोपियों  को और गिरफ्तार किया 
है। जानकारी के अनुसार बरखेड़ा 
जयसिंह निवासी रुपसिंह शक्तावत 
ने कुए से विद्युत मोटर चोरी होने 
की शिकायत दर्ज कराई थी। पुलिस 
ने केस दर्ज कर विवेचना के बाद 
वरदल निवासी लाला पिता रामचन्द्र 
भील व तेजपाल पिता जुझारलाल 
भील को पकड़ा था। दोनों के कब्जे 
से चोरी गई विद्युत मोटर के अलावा 

एक और चोरी की मोटर बरामद की 
थी। दोनों आरोपियों को कोर्ट ने एक 
दिन, मंगलवार तक पुलिस रिमाण्ड 
पर सौंपा था। पूछताछ के दौरान 
आरोपियों ने मोटर चोरी में गांव के 
ही कन्हैयालाल पिता जुझारलाल 
भील, गोविन्द पिता बाबूलाल भील 
व भेरुलाल पिता नंदराम भील का 
भी शामिल होना बताया। इधर 
आधार पर पुलिस ने इन तीनों को भी 
गिरफ्तार किया। पांचों आरोपियों को 
कोर्ट में पेश किया, जिन्हें जमानत 
मिल गई।

पिपलिया मण्डी 11 फरवरी (निप्र)। मजदूरी के लिए दिए रुपए वापस 
मांगे तो मारपीट की। पुलिस ने केस दर्ज किया। मुण्डकोषा निवासी दिलीप 
नायक ने पिपलिया थाने पर शिकायत दर्ज कराई कि मैने एक वर्ष पूर्व 
शंकरलाल नायक को 10 हजार रुपए कुआ खुदाई की मजदूरी के लिए 
दिए थे, लेकिन शंकरलाल काम पर नही आया और रुपए भी नही दिए। 
एक वर्ष बाद रुपए मांगे तो गाली-गलौज कर मारपीट की। बीच-बचाव 
करने आए मेरे पिता रामलालजी के साथ भी मारपीट की। पुलिस ने 
शंकरलाल पर केस दर्ज किया।

मोटर चोरी के मामले में तीन आरोपी और गिरफ्तार

काम नही किया, एडवांस लिए रुपए मांगे तो पीटा


